
Na Yesu yɛ 
ɔkyerɛkyerɛni 

kɛseɛ - ne so bi mmaa da. Na dɔm 
tie no. Yesu ka kyerɛɛ wɔn sɛ wɔnyɛ 
ahummɔborɔ, papa ne ayamyɛ.  
Afoforɔ bɛkyiri wɔn na wɔapira wɔn, 
nanso Onyankopɔn bɛhwɛ wɔn. 



Yesu kyerɛkyerɛɛ 
nneɛma pii. Ɔkaa 
sɛ Onyankopɔn 
nkurɔfoɔ hyerɛn 
wɔ wiase te sɛdeɛ 
kanea hyerɛn wɔ 
fie no. Hwɛ sɛdeɛ 
kanea ma ɛdan a 
ɛmu yɛ sum sesa!



Na nkurɔfoɔ a Yesu kasa kyerɛɛ wɔn 
no pɛ bɔne a yɛde bɔne tua so ka, 
“Wotu m’ani a mɛtu wo deɛ bi, 
wotu me se a mɛtu wo 
se.” Nanso Yesu 
kyerɛkyerɛɛ wɔn 
ayamyɛ, bɔnefakyɛ 
ne ɔdɔ, mpo 
wɔnyɛ mma 
wɔn atamfo. 



Yesu aberɛ so no, nkurɔfoɔ 
binom yɛɛ wɔn ho sɛ ateneneefoɔ. 
Sɛ wɔma mmɔborɔfoɔ sika a, na 
wɔma obi hyɛn abɛn sɛdeɛ ɛbɛyɛ 
na obiara bɛhwɛ. Yesu kaa sɛ, “Yɛ 

w’ayɛyɛdeɛ wɔ kokoam, 
na Onyame bɛhyɛ wo 
ananmu.”



Saa na Yesu kyerɛkyerɛ faa mpaebɔ ho. Na nkurɔfoɔ 
binom gyinagyina kwantempɔn ntwea so baabi bɔ 
mpaeɛ sɛdeɛ ɛbɛyɛ na obiara bɛhu wɔn na wɔate wɔn 

nka. Na wɔnnwene Onyankopɔn ho. 
Na wɔdwene deɛ afoforɔ dwene

fa wɔn ho. Na Yesu frɛ wɔn
nyaatwomfoɔ - wɔ a wɔpatu da
nneyɛeɛ 
bi adi.



Na Yesu taa de abɔdeɛ na ɛkyerɛkyerɛ ne nkyerɛkyerɛ 
mu. Nhwɛsoɔ bi ne sɛ, Ɔde ne nsa tenee nnomaa so.  

Ɔkaa sɛ, “Mo Agya a ɔwɔ soro ma wɔn aduane 
di. Mommma biribiara nha mo. Onyankopɔn 

bɛma mo biribi adi.”



Ɔtoaa so sɛ, “Mpo na Ɔhene Solomon a na ɔyɛ ɔdefoɔ 
nsiesiee ne ho nsenee asukooko. Na sɛ Onyankopɔn 
fura serɛ a ɛwɔ wuram ntoma a, ɔmfura wo nso ntoma 
bi?” Na Yesu rekyerɛkyerɛ nkurɔfoɔ no ama wɔagye 
Onyankopɔn a ɔno na ɔma wɔn deɛ wɔhia nyinaa 
no adi.



Yesu kaa sɛ, “Sɛ 
wobu wo nua atɛn 
a, ɛte sɛdeɛ woreyi 
n’ani ase mpuna 
nan so wo deɛ dua 
kɛseɛ da w’ani so.” 
Ɛbɛtumi aba sɛ 
nkurɔfoɔ sereeɛ. 
Nanso na ɛtwa sɛ 
wɔdwene deɛ Ɔpɛ 
sɛ ɔkyerɛ ho. 



Yesu kaa sɛ 
nkurɔfoɔ mmisa 
Onyankopɔn hɔ 
mmoa. Sɛ mma 
ɔkɔm de wɔn bisa 
paano a, mo wiase 
yi mu agyanom ma 
wɔn ɔboɔ? Daabi! 
Wɔma wɔn nneɛma 
pa. Onyankopɔn 
nso ma wɔn a 
wɔbisa no no 
nneɛma pa. 



Yesu, ɔkyerɛkyerɛfoɔ kɛseɛ yi bɔɔ 
wɔn kɔkɔ faa akyerɛkyerɛfoɔ atorɔfoɔ 
ho. Yesu kaa sɛ, “Wɔsiesie wɔn ho 
sɛ nnwan. Nanso wɔn mu deɛ, wɔyɛ 
mpataku!” Ɔkaa sɛ wɔn nnwuma na 
ɛbɛma yɛahunu ɔbra a wɔrebɔ. 



Abasɛm bi a ɔkaeɛ mu no, Yesu kyerɛɛ wɔn sɛ 
nkurɔfoɔ a wɔdi Onyankopɔn asɛm soɔ no te sɛ onipa 

a ɔsi ne dan wɔ ɔbotan so.
Ahum kɛseɛ bi maa ne

homene so.  Ɛgyaeɛ
no, na efie no
si hɔ pintinn. 



Nanso onipa gyimifoɔ bi sii ne dan wɔ anwea 
so. Ahum bɔɔ no no, ɛhwee ase bubuiɛ firi sɛ na ne 
fapem no mu nyɛ den. Yesu kaa sɛ nkurɔfoɔ a wɔnni 
Onyankopɔn asɛm so no te sɛ saa onipa no.



Yesu nsɛm no maa nkurɔfoɔ no 
ho dwirii wɔn. Na wɔntee nneɛma 
bi saa da. Seesei wɔahunu sɛ 
Onyankopɔn asɛm tie nko ara no 
nni mu. Ɛtwa sɛ wɔdi so da biara.



Yesu a Ɔyɛ Ɔkyerɛkyerɛni Kɛseɛ

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Mateo 5-7, Luka 6

"Wo nsɛm ano ma hann." 
Nnwom 119:130

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

